
NATIJAGA YO‘NALTIRILGAN 
BUDJETLASHTIRISHDA 
SOG‘LIQNI SAQLASH 
MUASSASALARINI 
MOLIYALASHTIRISHNING 
MOHIYATI
Ishmanova Diana Nurmamadovna
Toshkent davlat iqtisodiyot universiteti mustaqil tadqiqotchisi

Annotatsiуa: Mazkur maqolada natijaga yo‘naltirilgan budjetlashtirish(NYB)ning nazariy asoslari va sog‘liqni saqlash 
sohasi xarajatlarining mohiyati, uning davlat budjetida tutgan o‘rni va hozirgi holati tahlil etilgan. NYBning iqtisodiy mohi-
yati va uning davlat budjetini boshqarishdagi o‘rni, sog‘liqni saqlash muassasalarida NYBni qo‘llash usullari hamda tibbiy 
sug‘urtani O‘zbekistonda joriy etilishi mohiyati tahlil etilgan.

Kalit so‘zlar: NYB, sog‘liqni saqlash muassasalarining moliyalashtirishi, davlat budjeti, budjet mablag‘lari, sanoat faoliya-
tining indikatorlari, sog‘liqni saqlash xizmatlarini yaxshilash, ma’lumotlar va prognozlar asosida budjetlash.
Abstraсt: This article analyzes the theoretical foundations of results-oriented budgeting (RBB) and the nature of health 
care costs, its role in the state budget, and its current status. The economic essence of NYB and its role in the manage-
ment of the state budget, methods of using NYB in healthcare institutions, and the essence of the introduction of medical 
insurance in Uzbekistan are analyzed.

Keу words: result-oriented budgeting, financing of health institutions, state budget, budgetary resources, indicators of 
industrial activity, improvement of health services, budgeting based on data and forecasts.
Аннотация: В данной статье анализируются теоретические основы бюджетирования, ориентированного на 
результат (RBB), а также природа затрат на здравоохранение, их роль в государственном бюджете и современное 
состояние. Анализируется экономическая сущность NYB и ее роль в управлении государственным бюджетом, 
методы использования NYB в учреждениях здравоохранения, а также сущность внедрения медицинского страхо-
вания в Узбекистане.

Ключевые слова: бюджетирование, ориентированное на результат, финансирование учреждений здравоохра-
нения, государственный бюджет, бюджетные ресурсы, показатели производственной деятельности, совершен-
ствование медицинского обслуживания, составление бюджета на основе данных и прогнозов.

K I R I S H
Budjetlashtirishning asosiy maqsadi davlat (makro) budjetini tuzish, budjet faslining yakunlashtirilishi va 

tashkil etishidagi tahliliy konsepsiyalardan, prognozlardan, ekonomik sanoat faoliyatining indikatorlari va nor-
mativlaridan foydalanib, budjet sarflari, budjet hujjatlari, standartlari va koordinatalarida nazarda tutilgan budjet 
matematikasiga to‘g‘ri kelishi, ya’ni faktda to‘plangan budjet materiallari, ularning bo‘linmalari, faktlari, operativ 
axborotlari, har qanday tayyorgarlikka ajratilgan hisobotlarini yoritish va ularni belgilangan indikatorlarga o‘tka-
zishdan iborat.

Aholi salomatligini ta’minlashda sog‘liqni saqlash muassasalarining moliyalashtirishning roli asosan ahami-
yatlidir. Budjet mablag‘lari sog‘liqni saqlash muassasalariga joriy qilinganda xizmatlarni yaxshilash, davlat das-
turlarida belgilangan vazifalarni bajarish, xodimlar malaksini oshirishni o‘z ichiga oladi.

A D A B I Y O T L A R  S H A R H I
Sog‘liqni saqlashni moliyalashtirishda Smit va Liu (2021) ta’kidlashicha, natijalarga asoslangan budjet-

lashtirish paradigma o‘zgarishini ifodalaydi, qiymat va bemor natijalarini ustuvorligini ta’minlaydi [1].
Jones va boshqalarga ko‘ra (2020), budjetlashtirish moliyaviy resurslarni sog‘liqni saqlash natijalari bilan 

moslashtirish, javobgarlik va samaradorlikni rivojlantiradi [4].

amalga oshirishning keng qamrovli tahlilini taqdim etib, bemorlarni sog‘aytirish va iqtisodiy samaradorlikni 
oshirishini ta’kidlaydi [2].

Chjan va Vang (2022) manfaatdor tomonlarni jalb qilish muhimligini ta’kidlab, Xitoyda sog‘liqni saqlash 
qishloq sharoitida natijalarga asoslangan budjetni qabul qilishning qiyinchiliklari va muvaffaqiyatlarini muhokama 
qiladi.

Patel va Kumar (2018) ta’kidlashicha, natijalarga asoslangan budjetlashtirishning asosiy muammolaridan 
biri murakkab va ko‘p qirrali bo‘lishi mumkin bo‘lgan sog‘liqni saqlash natijalarini aniq o‘lchashdir.

Robinson (2021) sog‘liqni saqlash mutaxassislari va ma’murlari o‘rtasidagi o‘zgarishlarga qarshilikni sama-
rali amalga oshirish uchun muhim omil sifatida ta’kidlaydi.

Greyen va Tompson (2023) budjet qarorlarini yaxshiroq boshqarish uchun bemor tomonidan bildirilgan 
natijalarni o‘z ichiga olgan so‘rovnoma tahlililarini taklif qiladi [3].

Beyker va Choi (2020) ma’lumotlarni to‘plash va tahlil qilish imkoniyatlarini oshirish uchun natijalarga aso-
slangan budjetlashtirishni raqamli sog‘liqni saqlash texnologiyalari bilan integratsiya qilish tarafdori ekanin ilagri 
suradi [4].

T A H L I L  V A  N A T I J A L A R
O‘rta muddatli budjetni rejalashtirish doimiy takomillashtirib borilishi natijasida o‘rta muddatda mavjud 

bo‘lgan bo‘sh moliyaviy resurslarni aniqlash imkoniyatlari kengayib boradi. Budjetdan mablag‘ oluvchilar kesi-
mida taqsimlash va ularning budjet vakolatlarini kengaytirish mexanizmining joriy etilishi bilan budjet tashkilot-
lari va budjetdan mablag‘ oluvchilarning o‘z maqsadlarini belgilash ham kengayib boradi. Asosiy e’tibor budjet 
mablag‘laridan foydalanish samaradorligini oshirishga qaratiladi. Shundan kelib chiqqan holda, ajratilgan 
budjet mablag‘laridan foydalanishning samaradorligi va natijadorligini baholash ko‘rsatkichlarini kengaytirish 
bo‘yicha tegishli choralar ko‘rish zarur. Bu jarayonda “Dasturiy budjetlashtirish”ni joriy etish uchun zarur bo‘lgan 
mexanizmlar aniqlashtiriladi, mazkur tizimning afzallik va kamchiliklari o‘rganilib, joriy va yangi tadbirlarni moli-
yalashtirish xarajatlarini aniqlash uslublari ishlab chiqiladi. Jumladan, amaldagi budjet tasnifiga o‘zgartirish kirit-
ilib, davlat xarajatlarini dasturlar bo‘yicha tasniflash ko‘zda tutilmoqda.

O‘zbekiston Respublikasi Prezidentining 2018-yil 26-dekabrdagi “O‘zbekiston Respublikasining 2019-yilgi 
asosiy makroiqtisodiy ko‘rsatkichlari prognozi va Davlat budjeti parametrlari hamda 2020-2021-yillarga budjet 
mo‘ljallari to‘g‘risida”gi PQ-4086-son Qarori qabul qilinishi bilan mamlakatimizda natijaga yo‘naltirilgan budjet-
lashtirish amaliyotiga o‘tish ko‘zda tutilgan vazifalar ijrosi muhimdir. Shundan kelib chiqqan holda, ajratilgan 
budjet mablag‘laridan foydalanishning samaradorligi va natijadorligini baholash ko‘rsatkichlarini kengaytirish 
bo‘yicha tegishli choralar ko‘rish zarur. Ushbu belgilangan vazifalarni amalga oshirishda bugungi kunda mam-
lakatimizda sog‘liqni saqlash muassasalarini moliyalashtirish samaradorligini oshirishni joriy etish va muhim 
ahamiyat kasb etadi.O‘rta muddatli budjetni rejalashtirish doimiy takomillashtirib borilishi natijasida o‘rta mud-
datda mavjud bo‘lgan bo‘sh moliyaviy resurslarni aniqlash imkoniyatlari kengayib boradi. Budjetdan mablag‘ 
oluvchilar kesimida budjetni taqsimlash va ularning budjet vakolatlarini kengaytirish mexanizmining joriy etilishi 
bilan budjet tashkilotlari va budjetdan mablag‘ oluvchilarning o‘z maqsadlarini belgilash va muvofiq ravishda 
aniq tadbirlarini rejalashtirish imkoniyatlari ham kengayib boradi. Asosiy e’tibor budjet mablag‘laridan foydal-
anish samaradorligini oshirishga qaratiladi. Ajratilgan budjet mablag‘laridan foydalanishning samaradorligi va 
natijadorligini baholash ko‘rsatkichlarini kengaytirish bo‘yicha tegishli choralar ko‘rish zarur. Rivojlangan mam-
lakatlardan farqli o‘laroq, Xitoyda “natijaga yo‘naltirilgan budjetlashtirish” (NYB) bo‘yicha islohotlar sotsialistik 
siyosiy-iqtisodiy tizim sharoitida amalga oshirildi. NYB instrumentlari birinchi bo‘lib, G‘arbda ishlab chiqilgan 
mahalliy hokimiyatlar duch keladigan budjet resurslarini boshqarishdagi qiyinchiliklarni yengishga qaratilgan 
edi. Ammo, sotsialistik tuzum sharoitida davlat moliyasini boshqarish uchun “sarf-ishlab chiqarish” tahliliga 
asoslangan murakkab metoddan foydalaniladi [5].

Xitoyda NYB elementlarini joriy etilishi hukumat organlari natijaviyligini baholash tizimini qo‘llashdan bosh-
langan. Jumladan, 2001-yildan boshlab Xube, Xunan, Xebe va boshqa provinsiyalarda kichik eksperimental 
uchastkalari faoliyat yuritib, ular hududida budjet mablag‘larini ma’murlashtirish samaradoligini baholash tizim-
idan foydalanilgan. Shu vaqtning o‘zida Guandun, Szyansu, Chjetszyan provinsiyalari va Shanxay shahrining 
ba’zi rayonlarida mahalliy budjetlarni ma’murlashtirish samaradoligini baholashni o‘tkazish bo‘yicha maxsus 
bo‘linmalar tuzildi. Bu esa, o‘z navbatida, NYB joriy etilishi davom etishi uchun tashkiliy asos tayyorladi. Xitoyda 
NYB pastdan yuqoriga qarab amalga oshiriladi. Budjet mablag‘larini ma’murlashtirish samaradoligini baholash 
uning obyekti samaradorligi darajasini bevosita aks etuvchi ko‘rsatkichlar tahlilidan boshlanadi. G‘arb mam-
lakatlarida NYB islohotlari yuqoridan pastga qarab amalga oshirilib, budjet jarayonining har bir bosqichida bir 
qator tuzilmalarni namoyon etadi. Bunday yondashuv nafaqat eksperimental uchastkalarda islohotlar amaliy-
otidan katta tajriba orttirishga, balki budjet siyosatining ustuvor yo‘nalishlarini aniqlashga ham imkon beradi [6].

Jahon tajribasi ko‘rsatishicha, natijaga yo‘naltirilgan budjetlashtirish kabi metodlardan foydalanishda, 
budjet mablag‘larini olishni natija mezonlarini shakllantirish muhim hisoblanadi. Mamlakatimizda sog‘liqni 
saqlash sohasini moliyalashtirishda quyidagi murakkabliklarning mavjudligi bilan masalaning dolzarbligi o‘z 
ifodasini topadi [7]:

● natijaga yo‘naltirilgan budjetlashtirish amaliyotiga o‘tishda tibbiy xizmatlar sifatining mezonlashtirilma-
ganligi;

● budjet mablag‘larini ta’minlashda uning bir-birligiga to‘g‘ri keluvchi aniq natijaning yoki samaraning 
mavjud emasligi;

● o‘rtacha umr ko‘rish davriyligining faollik mezoni ishlab chiqilmaganligi ushbu tadqiqotining dolzarbligini 
belgilaydi.

X U L O S A  V A  T A K L I F L A R
Xulosa o‘rnida shuni aytish o‘rinliki, bugungi kunda ko‘pgina rivojlangan va rivojlanayotgan mamlakatlar 

budjet amaliyotini o‘rta yoki uzoq muddatli davr uchun ishlab chiqmoqda. Yevropa Ittifoqiga a’zo mamlakatlar 
tajribasi kelayotgan budjet yili va undan keyingi ikki, jami 3 (uch) yilni qamrab oluvchi iqtisodiy siyosat uchun 
eng maqbul va maqsadga muvofiq ekanligini ko‘rsatadi. Budjetni o‘rta muddatli budjetlashtirish (O‘MB) yoki 
natijaga yo‘naltirilgan o‘rta muddatli budjetlashtirish (NYO‘MB) hozirgi vaqtda davlat moliyasini boshqarish islo-
hotining bosh elementi sifatida keng miqyosda e’tirof etilgan.

Natijaga yo‘naltirilgan budjetlashtirishda tibbiy sug‘urta xalqimizga tibbiy yordamning kafolatlangan hajmini 
davlat mablag‘lari hisobidan bepul olishga bo‘lgan Konstitutsiyaviy huquqlarini ta’minlash imkonini bermoqda. 
Chunki aholining ayrim qatlamlari pulli asosda yoki xususiy shifoxonalar xizmatidan foydalanishga imkoniyati 
yetmasligi mumkin. Bunday vaziyatda davlat o‘z fuqarosini kafolatlangan tibbiy xizmat bilan ta’minlash majburi-
yatini o‘z zimmasiga olgani, ya’ni, barchaga kafolatlangan paket doirasida, sug‘urta jamg‘armasi mablag‘lari 
hisobidan bepul tibbiy xizmat ko‘rsatilishini ta’minlashi, ayniqsa, moddiy sharoiti yaxshi bo‘lmagan fuqarolarning 
sog‘lig‘ini saqlashga davlat g‘amxo‘rlik qilishdan to‘xtamasligini anglatadi.

